
KOPI KLIYAN/ODYANS SAN PATIPRI


OCFS-LDSS-7009  (Rev. 09/2015) REVERSE
Si ou pa dakò avèk desizyon depatman sèvis sosyal lokal ou, ou ka mande yon konferans ak/oswa yon odyans san patipri.
1. KONFERANS: Ou gen dwa pou yon konferans avèk depatman sèvis sosyal lokal ou pou revize detèminasyon an. Si ou vle yon konferans, ou ta dwe mande youn SAN PÈDI TAN, paske rezilta konferans lan ka gen konsekans sou desizyon ou pou mande yon odyans san patipri. Nan konferans lan, ou ka prezante enfòmasyon pou montre pou kisa ou kwè aksyon ajans lan pa kòrèk. 
Ou ka mande yon konferans depi ou:
	1. Rele: 

	(TANPRI GEN AVI SA A NAN MEN W LÈ W AP RELE A).

	1. Ekri: Koche kaz ki anba la a epi voye 

Tanpri konsève yon kopi pou ou.
|_| Mwen vle yon konferans. Mwen pa dakò avèk desizyon ajans lan. Ou ka eksplike sou yon fèy apa pou kisa ou pa dakò, men ou pa gen pou mete yon eksplikasyon alekri.
2. ODYANS SAN PATIPRI: Ou gen dwa pou yon odyans san patipri pou konteste detèminasyon depatman sèvis sosyal lokal ou. Si ou vle yon odyans san patipri, ou gen 60 JOU apati DAT AVI a, ki nan paj devan an, pou fè demann lan. Ou kapab mande yon odyans san patipri san ou pa mande yon konferans. 
Ou ka mande yon odyans san patipri depi ou:
(1) Rele: 1-800-342-3334 (TANPRI GEN AVI SA A NAN MEN W LÈ W AP RELE A).
(2) Sou entènèt: Pou voye demann odyans san patipri ou sou entènèt, ale sou sitwèb http://www.otda.ny.gov/oah, klike sou lyen yo pou mande yon odyans san patipri avèk fòm ki sou entènèt la, epi swiv enstwiksyon yo pou ranpli ak soumèt fòm nan sou entènèt.
(3) Ekri: Koche kaz la, bay enfòmasyon yo mande ou anba la a, epi voye li pa lapòs nan New York State Office of Administrative Hearings, Office of Temporary and Disability Assistance, P.O. Box 1930, Albany, New York, 12201-1930. Tanpri konsève yon kopi pou ou. 
(4) Fakse: Koche kaz la, bay enfòmasyon nou mande ou anba la, epi fakse toulède bò fòm sa a nan nimewo (518) 473-6735.
|_| Mwen vle yon odyans san patipri. Mwen pa dakò avèk desizyon ajans lan. Ou ka eksplike sou yon fèy apa pou kisa ou pa dakò, men ou pa gen pou mete yon eksplikasyon alekri.

Si ou mande yon odyans san patipri, Leta ap voye yon avi ba ou pou fè ou konnen kilè ak ki kote odyans lan ap fèt. Ou gen dwa pou fè yon avoka, yon manm fanmi, yon zanmi oswa yon lòt moun reprezante ou. Ou ka reprezante tèt ou tou. Nan odyans lan, avoka ou oswa lòt reprezantan ou ap jwenn opòtinite pou prezante prèv alekri ak prèv aloral pou montre pou kisa nou pa ta dwe pran desizyon an. L ap jwenn opòtinite tou pou kesyone nenpòt moun ki prezante nan odyans lan. Epitou, ou gen dwa pou vini avèk temwen ki pou pale anfavè ou. Nan odyans lan, ou ta dwe pote nenpòt dokiman tankou avi sa a, souch chèk peman, resi, bòdwo gadri, verifikasyon medikal, kèk lèt, elatriye ki ka itil nan prezantasyon dosye ou.
ÈD LEGAL: Si ou bezwen èd legal gratis, ou ka gen posiblite pou jwenn èd la depi ou kontakte Sosyete Èd Legal (Legal Aid Society) zòn ou oswa lòt gwoup avoka. Ou ka chèche Sosyete Èd Legal oswa gwoup avoka depi ou tcheke Paj Jòn anba “Lawyers” (avoka) oswa depi ou rele nimewo ki endike anwo premye paj avi sa a.
AKSÈ NAN DOSYE AK KOPI DOKIMAN YO: Pou ede ou prepare ou pou odyans lan, ou gen yon dwa pou gade dosye ou yo. Si ou rele nou oswa si ou ekri nou, n ap voye ba ou kopi dokiman dosye ou yo pou gratis, epitou se dokiman sa yo n ap bay ofisye odyans lan nan odyans san patipri a. Pou mande dokiman yo oswa pou konnen kijan pou gade dosye ou, rele nou nan nimewo telefòn Aksè nan Dosye ki endike anlè paj en avi sa a, oswa ekri nou nan adrès ki enprime anlè paj en avi sa a. Epitou, si ou rele oswa si ou ekri nou, n ap ba ou kopi gratis lòt dokiman dosye ou panse ou ka bezwen pou prepare pou odyans san patipri ou. Si ou vle kopi dokiman ki nan dosye ou, ou ta dwe mande yo davans. N ap ba ou yo nan yon dèle rezonab anvan dat odyans lan. N ap voye dokiman yo pou ou pa lapòs sèlman si ou fè yon demann espesyal pou sa.
ENFÒMASYON: Si ou vle jwenn enfòmasyon sou dosye ou, enfòmasyon sou fason pou mande yon odyans san patipri, oswa enfòmasyon sou fason pou resevwa lòt kopi dokiman yo, rele nou nan nimewo telefòn ki anlè paj en avi sa a, oswa ekri nou nan adrès ki enprime anlè paj en avi sa a.




